Loyiha

Mudofaa vazirligi tomonidan tayyorlangan ayrim harbiy atamalarning o‘zbek tilidagi muqobillari bo‘yicha TAKLIFLAR

	T/r
	Atama nomi
	Yangi so‘z 
va atama qo‘llangan
manba
(nomi sanasi va raqami)
	Yangi so‘z va 
atamaning ma’nosi (izoh)
(qaysi tildan olingani,)
	Yangi so‘z va atamani o‘zbek tilida ifodalovchi so‘zlar
	Rasmiy iste’molga kiritish bo‘yicha taklif
	Qaysi vazirlik
(idora) tomonidan taklif qilingan

	1
	Ataka
	

Alimov A., Nasirov K., Ikramov Sh., Tursunov B., Moʻminov M. Harbiy atamalarning yangi izohli lugʻati. – Toshkent: Innovatsiya-ziyo, 2020.
	[bookmark: _GoBack]Ataka (fr. attaque – hamla) – dushmanni yakson qilish maqsadida kuchli o‘t ochish bilan birgalikda qismlar, bo‘linmalar, qo‘shilmalar, shuningdek, samolyotlar, vertolyotlar va ularning guruhlarini jangovar tartibdagi shiddatli harakatidir. Ataka motoo‘qchi qo‘shinlar, tank, havo, havo-hujumi va boshqa usullar bilan farqlanadi. Hamla vaqt harakati bo‘yicha kunduzgi yoki tungi; yo‘nalishlar bo‘yicha front orti, qanot va front bo‘ylab bo‘lishi mumkin.
	Hamla
	Hujum 
(bu ma’noda oʻzbek tilida faol qoʻllanadi; terminologik tushunchani aniq ifodalaydi; shaklan ixcham)
	
Oʻzbekiston Respublikasi
Mudofaa vazirligi

	2
	Baraban
	Alimov A., Nasirov K., Ikramov Sh., Tursunov B., Moʻminov M. Harbiy atamalarning yangi izohli lugʻati. – Toshkent: Innovatsiya-ziyo, 2020.
	Nog‘ora (baraban) – saf tayyorgarligi mashg‘ulotlari va safda turib bajariladigan harbiycha harakatlar mobaynida qo‘llaniladigan cholg‘u asbobi.
	Nog‘ora
	Nog‘ora
(bu ma’noda oʻzbek tilida qoʻllanadi; terminologik tushunchani aniq ifodalaydi; shaklan ixcham)
	
Oʻzbekiston Respublikasi
Mudofaa vazirligi

	3
	Barabanchi
	Alimov A., Nasirov K., Ikramov Sh., Tursunov B., Moʻminov M. Harbiy atamalarning yangi izohli lugʻati. – Toshkent: Innovatsiya-ziyo, 2020.
	Nog‘orachi (barabanchi) – saf tayyorgarligi mashg‘ulotlari va safda turib bajariladigan harbiycha harakatlar mobaynida qo‘llaniladigan nog‘orani chalishga o‘rgatilgan harbiy xizmatchi.
	Nog‘orachi
	Nog‘orachi
(bu ma’noda oʻzbek tilida qoʻllanadi; terminologik tushunchani aniq ifodalaydi)
	
Oʻzbekiston Respublikasi
Mudofaa vazirligi

	4
	Blokada
	Alimov A., Nasirov K., Ikramov Sh., Tursunov B., Moʻminov M. Harbiy atamalarning yangi izohli lugʻati. – Toshkent: Innovatsiya-ziyo, 2020.
	Qamal (blokada) (ingl. blokade – qamal qilmoq, qurshamoq) – xalqaro huquq nuqtayi nazaridan harbiy harakatlarni amalga oshirishning alohida shakli bo‘lib, Qamal qilinuvchi obyekt tashqi aloqalarga kirishishning oldini olish maqsadida ajratib qo‘yilishi tushuniladi. Qamallar: quruqlik qamali, dengiz qamali va havo qamaliga ajratiladi. Dengiz qamalini qo‘llash keng tarqalgan. 
	Qamal
	Qamal
(bu ma’noda oʻzbek tilida faol qoʻllanadi; terminologik tushunchani aniq ifodalaydi; shaklan ixcham)
	
Oʻzbekiston Respublikasi
Mudofaa vazirligi

	5
	Blindaj
	Alimov A., Nasirov K., Ikramov Sh., Tursunov B., Moʻminov M. Harbiy atamalarning yangi izohli lugʻati. – Toshkent: Innovatsiya-ziyo, 2020.
	Dala boshpanasi (blindaj) – 4-8 nafar shaxsiy tarkib uchun mo‘ljallangan pana joy turi.
O‘q, snaryad va minalardan himoya etuvchi yopiq turdagi istehkom.
	Dala boshpanasi
Blindaj
	Blindaj
(hozircha atama ma’nosini ifodalay oladigan muqobili izlanmoqda)
	

Oʻzbekiston Respublikasi
Mudofaa vazirligi

	6
	Bronejilet
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Zirhli kamzul (bronejilet) – odamlarni o‘q va snaryadlarning shikast beruvchi ta’sirlaridan himoya qiluvchi vosita. Zirhli kamzul o‘q va snaryadlarning ta’siriga qarshilik ko‘rsatadigan chidamli va snaryadlar ko‘p martalab tekkanda yemirilmaydigan bo‘lishi lozim. Qadim zamonlarda ham zirhli kamzuldan foydalanishgan (masalan, o‘q va qilich zarbidan badanni himoya qiladigan vositalar).
	Zirhli kamzul
Zirhli nimcha
	Zirhli nimcha 
(terminologik tushunchani aniq, tugal  ifodalaydi)

	
Oʻzbekiston Respublikasi
Mudofaa vazirligi

	7
	BRDM
(боевая разведыва
тельно-дозорная машина)
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	JIRM (Jangovar-ilg‘or razvedka mashinasi) (BRDM) – murakkab yo‘llarni bosib o‘tish qobiliyatiga ega g‘ildirakli suzuvchi mashina. Qo‘shinlar razvedkasini yuritish uchun mo‘ljallangan. Kuzatuv (xabar) asboblari, navigatsiya va aloqa vositalari bilan ta’minlangan.
	JIRM (Jangovar-ilg‘or razvedka mashinasi)
JDRM (Jangovar-dozor razvedka mashinasi)


	JIRM
(atamani shu tarzda qisqartirib, tushunchani aniq ifodalash mumkin)
	Oʻzbekiston Respublikasi
Mudofaa vazirligi

	8
	BTR
(бронетранспортер)
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Zirhli transportyor (BTR) – zirhli g‘ildirakli jangovar mashina
	ZTR
(zirhli transportyor)
	ZTR
(zirhli transportyor)
(atamani shu tarzda qisqartirib, tushunchani aniq ifodalash mumkin)
	
Oʻzbekiston Respublikasi
Mudofaa vazirligi

	9
	Dubinka
	
Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Tayoq (dubinka) – tayoq, soʻyil, govron, toʻqmoq; ba’zi davlatlarda politsiyachilar quroli. Qonunchilik nuqtayi nazaridan, tayoq sovuq qurol bilan tenglashtirilishi mumkin.
Birinchi jahon urushi paytida tayoqlar muntazam qo‘shinlar tomonidan xandaq urushida askarlarni qurollantirish uchun faol ishlatilgan, tor xandaqlarda qo‘l jangi paytida nayzali uzun miltiq va uzun qilichlardan foydalanish qiyin bo‘lgan. Bunday tayoqlar xandaq tayoqlari deb nomlangan.
	Tayoq
	
Tayoq
(bu ma’noda tilda qoʻllanadi; terminologik tushunchani aniq ifodalaydi; shaklan ixcham)

	

Oʻzbekiston Respublikasi
Mudofaa vazirligi

	10
	Diversiya
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Qo‘poruvchilik (diversiya (lot. diversio – diqqatni tortish, chalg‘itish) – dushman e’tiborini asosiy operatsiyadan chalg‘itib, uni zaiflashtirishga qaratilgan harakat. U portlatish, o‘t qo‘yish yoki boshqa usul bilan korxonalar, inshootlar, yo‘llar, aloqa vositalarini yoxud boshqa davlat, jamoat mulkini buzish yoki shikastlantirish, yoppasiga zaharlash yoki epidemiyalar va epizootiyalar tarqatish (hayvonlarga kasallik yuqtirish) va h.k. O‘zbekiston Respublikasining jinoyat kodeksida — O‘zbekiston Respublikasiga qarshi jinoyatlardan biri. O‘zbekiston Respublikasi JKga ko‘ra, davlat organlari faoliyati yoki ijtimoiy-siyosiy vaziyatning barqarorligiga yoki iqtisodiyotga putur yetkazish maqsadida odamlarni qirib yuborish, ularning sog‘lig‘iga ziyon, mulkka shikast yetkazish yoki uni nobud qilishga qaratilgan harakatlar sodir etgan shaxslar 10 yildan 20 yilgacha ozodlikdan mahrum qilish bilan jazolanadi (161-modda).
	Qo‘poruvchilik
	Qo‘poruvchilik
(bu ma’noda tilda faol qoʻllanadi; terminologik tushunchani aniq ifodalaydi)

	Oʻzbekiston Respublikasi
Mudofaa vazirligi

	11
	Diversant
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Qo‘poruvchi (diversant) – qo‘poruvchilik (diversiya)ni amalga oshiruvchi shaxs.
	Qo‘poruvchi
	
Qo‘poruvchi
(bu ma’noda tilda faol qoʻllanadi; terminologik tushunchani aniq ifodalaydi)
	
Oʻzbekiston Respublikasi
Mudofaa vazirligi

	12
	Dozor
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Ilg‘or xabarchilar guruhi (dozor) – dushman va hudud haqida ma’lumotlar izlab topish uchun mo‘ljallangan qo‘shinlar xabari organi. Turlari;
– jangovar ilg‘or xabarchilar guruhi;
– alohida ilg‘or xabarchilar guruhi;
– ofitserlar tarkibidan tuzilgan ilg‘or xabarchilar guruhiga bo‘linadi.
	Ilg‘or xabarchilar guruhi
Dozor
Ilg‘or guruh



	Erovul
(bu ma’noda oʻzbek tili tarixida qoʻllangan; terminologik tushunchani aniq ifodalaydi; shaklan ixcham)
	Oʻzbekiston Respublikasi
Mudofaa vazirligi

	13
	DOT
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	
	UMMON (uzoq muddatga mo‘ljallangan otish nuqtasi)
MJON (maxsus jihozlangan otish nuqtasi)


	UMMON (uzoq muddatga mo‘ljallangan otish nuqtasi) -(atamani shu tarzda qisqartirib, tushunchani ifodalash mumkin)
MJON (maxsus jihozlangan otish nuqtasi) -(atamani shu tarzda qisqartirib, tushunchani ifodalash mumkin)
	
Oʻzbekiston Respublikasi
Mudofaa vazirligi

	14
	Gorn
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Burg‘u (gorn) – puflama musiqa asbobi.
	Burg‘u
	Burg‘u
(bu ma’noda oʻzbek tili tarixida faol qoʻllangan; terminologik tushunchani aniq ifodalaydi; shaklan ixcham)
	
Oʻzbekiston Respublikasi
Mudofaa vazirligi

	15
	Gornchi
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Burg‘u chaluvchi harbiy xizmatchi.
	Burg‘uchi
	Burg‘uchi
(bu ma’noda oʻzbek tili tarixida faol qoʻllangan; terminologik tushunchani aniq ifodalaydi)
	

Oʻzbekiston Respublikasi
Mudofaa vazirligi

	16
	Zastava
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Qo‘riqlov (zastava) – urushda yoki tinchlik davrida marshda borayotgan yoki hordiq chiqarayotgan qo‘shinlarni mashg‘ulotlar va mashqlar davomida qo‘riqlash uchun tayinlangan bo‘linma. Marsh (yurish)da:
– bosh qo‘riqlov (ГПЗ)
– yon qo‘qiqlov (БПЗ)
– ort qo‘riqlov (ТПЗ)
	
Qo‘riqlov
Zastava

	Zastava
(hozircha atama ma’nosini ifodalay oladigan muqobili izlanmoqda)

	Oʻzbekiston Respublikasi
Mudofaa vazirligi

	17
	Zalpom
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	

	Yalpi o‘t ochish Baravariga o‘t ochish
	Yalpi o‘t ochish
(terminologik tushunchani aniq va tugal ifodalaydi)

	Oʻzbekiston Respublikasi
Mudofaa vazirligi

	18
	Zapal
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	

	Otash
	Chaqnatkich
(terminologik tushunchani aniq ifodalaydi; shaklan ixcham)
	Oʻzbekiston Respublikasi
Mudofaa vazirligi

	19
	Lager
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Jamloq (lager) – qo‘shinning aholi punktidan tashqarida joylashib hayot kechirishi, jangovar va o‘quv vazifalarni bajarishi uchun maxsus tanlangan, jihozlangan joy.
	Jamloq
	Jamloq
(bu ma’noda oʻzbek adabiy tilida qoʻllanmoqda; terminologik tushunchani aniq ifodalaydi; shaklan ixcham)
	Oʻzbekiston Respublikasi
Mudofaa vazirligi

	20
	Shtab
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Qarorgoh (shtab) – qo‘shinni jangovar vaziyatda boshqaradigan va kundalik faoliyatidagi ta’lim-tarbiya jarayonini idora qiladigan asosiy organ. Qarorgoh: umumqo‘shin qarorgohi; qurolli kuchlar turi qarorgohi; qo‘shin turi qarorgohi; maxsus qo‘shin qarorgohiga bo‘linadi. Aksariyat davlatlarning qurolli kuchlarida qarorgohlarning quyidagi tizimi tashkil qilingan: qarorgoh boshliqlarining birlashgan qo‘mitasi; qurolli kuchlar birlashgan qarorgohi; qurolli kuchlar turi qarorgohi; frontorti ta’minoti qarorgohi; bosh qarorgoh; qo‘shin turi va maxsus qo‘shin qarorgohi v.h.
	Qarorgoh
Shtab
	Shtab (atama ma’nosini ifodalay oladigan muqobili izlanmoqda)




	Oʻzbekiston Respublikasi
Mudofaa vazirligi

	21
	Okop
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Xandaq (okop) – shaxsiy tarkib va jangovar texnika uchun o‘t ochish marrasi va oddiy panoh sifatida xizmat qiluvchi ochiq turdagi fortifikatsiya istehkomi. Xandaq turlari:
– o‘qchi xandaqi;
– artilleriya, minomyot, pulemyot kabi qurol xandaqi;
– jangavor texnika xandaqi.
	Xandaq
Okop
	
Xandaq 
(oʻzbek tili tarixida terminologik ma’noda  qoʻllangan; terminologik tushunchani ifodalay oladi; shaklan ixcham)
	
Oʻzbekiston Respublikasi
Mudofaa vazirligi

	22
	Payok
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Ozuqa (payok) – muddatli harbiy xizmat askarlariga, serjant va ofitserlar tarkibiga ayrim hollarda ularning oila a’zolariga beriladigan oziq-ovqat mahsulotlari. Ozuqa belgilangan me’yorga ko‘ra, muayyan vaqtga, ya’ni bir sutka, bir necha kun va bir oyga beriladi. 
	Ozuqa
Yegulik
Kunlik oziq ovqat


	Payok
(payok soʻzi umumturkiy pay soʻziga ruscha          -к kichraytirish qoʻshimchasini qoʻshishdan yasalgan.Shu bois payok shaklida qabul qilish mumkin; shaklan ixcham)
	Oʻzbekiston Respublikasi
Mudofaa vazirligi

	23
	Protivogaz
	Mudofaa vazirligi qoʻshinlarini kiyim-kechak bilan ta’minlash boʻyicha me’yoriy hujjatlar.
	Gazniqob (protivogaz) – zaharlovchi va radioaktiv moddalardan insonning nafas olish organlari, ko‘zlari va yuzini himoya qilish uchun mo‘ljallangan shaxsiy himoya vositasi. Gazniqoblar: 1) himoya etish usullariga ko‘ra – filtrlovchi va izolyatsiyalovchi; 2) vazifasiga ko‘ra – qo‘shinlar va sanoatda qo‘llaniladigan, fuqarolar uchun mo‘ljallangan turlarga bo‘linadi. Tuzilishi sodda, qo‘llanilishi qulay va uzoq vaqt himoya eta olishi tufayli – filtrlovchi gazniqoblar keng tarqalgan.
	Gazniqob
	Gazniqob (bu ma’noda oʻzbek tilida qoʻllanadi; terminologik tushunchani aniq ifodalaydi)





	Oʻzbekiston Respublikasi
Mudofaa vazirligi

	24
	Fortifikatsiya
	
Mudofaa vazirining tegishli buyruqlari
	Fortifikatsiya (lot. fortiﬁ catio – istehkom) – 1) fortifikatsiyali inshootlarni qurish va harbiy maqsadda foydalanishni o‘z ichiga olgan harbiy-muhandislik sohasi.
2) istehkomli inshootlar – jangda qurol va harbiy texnikani ko‘zdan yashirish, ulardan yanada unumliroq foydalanish, boshqaruv punktlarini joylashtirish, shuningdek, qo‘shinlarni, aholi hamda front ortidagi obyektlarni dushman qurollari zarbasidan himoya qilish uchun qurilgan inshootlar.
	Istehkom
Fortifikatsiya
	Fortifikatsiya (atamaning birinchi ma’nosini ifodalay oladigan muqobili izlanmoqda) 
Istehkom
(atamaning ikkinchi ma’nosini ifodalay oladi)




	Oʻzbekiston Respublikasi
Mudofaa vazirligi

	25
	Marsh
	
Mudofaa vazirining tegishli buyruqlari
	Marsh – jangovar vazifalarni bajarishga  shay holda tegishli hudud yoki ko‘rsatilgan marraga belgilangan vaqtga yetib borish maqsadida, qo‘shinning transport vositalari, jangovar mashinalar yohud piyoda kolonnalarida tashkil etiladigan yurishiga aytiladi.
	Yurish
Marsh

	Yurish
(terminologik tushunchani aniq ifodalaydi; shaklan ixcham)


	Oʻzbekiston Respublikasi
Mudofaa 
vazirligi

	26
	Transheya
	Mudofaa vazirining tegishli buyruqlari
	Xandaq yo‘lagi (transheya ) – o‘t ochish va dushman nazaridan pinhon yurish uchun mo‘ljallangan, o‘qchi va pulemyotchilar joylashadigan uyalar va brustverga ega xandaq (zovursimon chuqurlik). Shu bilan birga shaxsiy tarkib va qurol -aslahani dushmanning shikast yetkazuvchi vositalaridan himoya qilish uchun ham xizmat qiladi.
	Xandaq yo‘lagi
Transheya
	Xandaq yoʻlagi
(terminologik tushunchani aniq va tugal ifodalaydi)

	Oʻzbekiston Respublikasi
Mudofaa 
vazirligi

	27
	Rejim
	Mudofaa vazirining tegishli buyruqlari
	Tartibot (rejim) (fran. Regime – davlat tuzumi, boshqarish tarsi, lot. rego – boshqaraman, rahbarlik qilaman). Davlatni boshqarish, idora etish usuli; tuzum. Demokratik tartibot. 
Tartibot– qo‘riqlanayotgan hudud, harbiy qism, muassasa kabilar hududiga kirish va chiqib ketish tartibi, shuningdek,shaxsiy tarkib va qismga (obyektga) tashrif buyurganlarning obyektga kirib-chiqishini tartibga soluvchi qonun-qoidalar tizimi. Qurolli Kuchlarda belgilangan tartibotning asosiy maqsadi– davlat va harbiy ahamiyatga ega sirning saqlanishi, qo‘shinlarning jangovar
shayligini ta’minlashdir
	Tartibot
	Tartib
(bu ma’noda oʻzbek adabiy tilida qoʻllanadi; terminologik tushunchani aniq ifodalaydi; shaklan ixcham)
	Oʻzbekiston Respublikasi
Mudofaa 
vazirligi



1

